
Mihla namalanga uLindi uyakhamba aye
esikolweni bekabuye ekhaya.




Kulikhambo elide khulu ukuya esikolweni.
ULindi ufisa kwangathi bekanetsikiri
ayikhwele.

Qobe ekuseni endleleni yakhe eya
esikolweni, uLindi udlula ephageni qjinke
ngokurhaba.

“Ngifisa ngathana ngingadlala lapha ilanga
loke,” uyacabanga.




ULindi ukhamba njalo bekafike esitolo
samakuke. Uyajama aqgale ngefesidere.

“Ngifisa ngathana ngingawadla woke
amakukisana la,” uyacabanga.




ULindi ukhamba njalo bekafike esitolo
samanyathelo. Uyajama aqgale ngefesidere.

“Ngifisa ngathana ngingathola ipara
yamanyathelo amatjha,” uyacabanga.




ULindi ukhamba njalo bekafike esitolo
somvumo. Uyajama aqgale ngefesidere.

“Ngifisa ngathana ngingafunda ukudlala
lingubhu,” uyacabanga.

Emaphethelweni, uLindi ujama esitolo
sezinto zokudlala. Efesidereni kunetsikiri ehle
esarulani.

“Wu, ngiyayithanda itsikiri le! Isifiso sami
esikhulu kukuba nayo ngizokwazi ukukhwela
nangiya esikolweni,” uLindi ukhokha umouya.




Ngelanga elilandelako endleleni eya ekhaya,
uLindi ugala efesidereni lesitolo sezinto
zokudlala.

Itsikiri ehle esarulani ikhambile! Ithengiwe.

“Ngiyazibuza bonyana ngubani umuntu
onetjhudu loyo,” uLindi uyacabanga
ngokudana.




ULindi ukhamba kabuthaka udlula esitolo
somvumo, esitolo samanyathelo nesitolo
samakuke.

Udanile, akasajami nephageni adlale.




ULindi nakafika ekhaya udiniwe.
Unina umlindile.

“Qala, Lindi! Qala bonyana ngikuthengele
ini,” kutjho unina amomotheka khulu.

Yitsikiri ehle esarulani!




Isifiso sikaLindi siyafezeka.

Gadesi uLindi ukhwela itsikiri nakaya
esikolweni.

Akajami nanyana kukuphi!




